
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԱՆՇԱՐԺ ԳՈՒՅՔ ԱՄՐԱՑՆԵԼՈՒ, «ԵՂՎԱՐԴԻ Հ.1 ԱՎԱԳ ԴՊՐՈՑ» ՊԵՏԱԿԱՆ ՈՉ ԱՌևՏՐԱՅԻՆ ԿԱԶՄԱԿԵՐՊՈՒԹՅԱՆՆ ԱՆԺԱՄԿԵՏ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ԱՄՐԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Անհրաժեշտությունը
1. Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է «Եղվարդի հ.1 ավագ դպրոց»  պետական ոչ առևտրային կազմակերպության (այսուհետև՝ Դպրոց) բնականոն ուսումնական գործընթացը լիարժեք կազմակերպելու և դասարանների սակավության խնդիրը լուծելու նպատակով:
Ընթացիկ իրավիճակը 
2. Դպրոցն իր ուսումնական գործունեությունը իրականացրել է ՀՀ Կոտայքի մարզի, Եղվարդ քաղաքի, Չարենցի փողոց  թից 56 դպրոց հասցեում գտնվող  5126.9 քառ.մետր ընդհանուր մակերեսով  ուսումնական մասնաշենքում: 
ՀՀ կառավարության 19.02.2015 թվականի N130-Ա և 18.05.2017 թվականի N530-Ն որոշումների համաձայն համապատասխանաբար Դպրոցից հետ է վերցվել  800 քառ.մետր անշարժ գույք ու 600 քառ.մետ հողամասը և ամրացվել է «Հայաստանի Հանրապետության  աշխատանքի և սոցիալական հարցերի  նախարարության սոցիալական ապահովության պետական ծառայության աշխատակազմ» պետական կառավարչական հիմնարկին, և վերջինիս կողմից օգտագործվում է միայն 1-ին հարկը, իսկ 2-րդ հարկը չի օգտագործվում և գտնվում է անմխիթար վիճակում: 
Ներկայումս Դպրոցին ամրացված է 3557.8 քառ.մետր անշարժ գույք և և 1.2875 հա. հողամաս (անշարժ գույքի նկատմամբ իրավունքների պետական գրանցման վկայական՝ 27012016-07-0029):
Դպրոցում ներկա պահին սովորում եմ 405 սովորող, որից 126-ը սովորում են 12-րդ ավարտական դասարանում: Եղվարդ քաղաքում գործող  երկու  հիմնական դպրոցների շրջանավարտները 210-ն են, որոնք իրենց ուսուցումը շարունակելու են  ավագ դպրոցում: Չի բացառվում նաև հարակից համայնքների շրջանավարտները ևս իրենց ուսումնառությունը շարունակեն ավագ դպրոցում:
Դպրոցը 2024 թվականից  անցել է Հանրակրթական  պետական չափորոշիչի կիրառմանը՝ ապահովելով կրթության բովանդակային նորարարություն, նախագծային  մոտեցում,  ներառականություն և տեխնոլոգիական հագեցվածություն, որի իրականացման համար հանհրաժեշտ են լրացուցիչ տարածքներ: 
· Դասասենյակների պակասի պատճառով որոշ դասաժամեր անցկացվում են ժամանակավոր հարմարեցված տարածքներում։
· Համակարգչային սենյակի փոքր մակերեսը խաթարում է արդյունավետ դասընթացները։
· Ներառական կրթության կազմակերպման համար բացակայում է ռեսուրս սենյակ։ Սոցիալ-հոգեբանական ծառայությունները իրականացվում են նույն սենյակում՝ սահմանափակ հնարավորություններով։
· ՆԶՊ-ի համար, չնայած ժամանակակից սարքավորմանը, չունենք նախատեսված մասնագիտացված սենյակ։
· Ուսուցչանոցը հաճախ ծառայում է որպես դասասենյակ կամ ժողովների վայր։
· Չկան առարկայական, մեթոդական սենյակներ՝ խոչընդոտելով մասնագիտական զարգացումը։
· Անհնար է լիարժեք իրականացնել տեխնոլոգիական, արվեստի և արհեստագործական ուղղությունները՝ տարածքի բացակայության պատճառով։
· Նախագծային և լաբորատոր ուսուցումը հնարավոր է իրականացնել միայն շարունակական կազմակերպչական ճկունությամբ, ինչը սպառում է թիմի մարդկային ռեսուրսը։
· «Արմաթ» ինժեներական լաբորատորիան ներկայումս ծառայում է որպես սովորական դասասենյակ։
· Էլեկտրոնային գրատախտակով հագեցած սենյակը ևս վերածված է 11-րդ դասարանի մշտական դասարանի։
· Դպրոցը  իրականացնում է «Գյուղական համայնքներում բացակա ուսուցիչների խնդրի լուծումը էլեկտրոնային դասավանդման միջոցով» ծրագիր, սակայն դասացուցակի ճկուն հարմարեցումն իրագործվում է՝ սենյակային ճնշման պայմաններում։
Նշված իրավիճակը հակասում է հանրակրթության պետական չափորոշչի մի շարք սկզբունքների։

   Պայմանավորված լսարանների սակավության խնդրով և ուսումնական գործընթացը անխափան կազմակերպելու նպատակով` Հայաստանի Հանրապետության կրթության, գիտության, մշակույթի և սպորտի նախարարությունը շահագրգիռ  գերատեսչական մարմինների քննարկմանն է ներկայացնում Անշարժ գույք հետ վերցնելու և  Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին անշարժ գույք ամրացնելու, «Եղվարդի հ.1 ավագ դպրոց» պետական ոչ առևտրային կազմակերպությանն անժամկետ, անհատույց օգտագործման իրավունքով անշարժ գույք ամրացնելու մասին Հայաստանի Հանրապետության կառավարության որոշման նախագիծը (այսուհետև՝Նախագիծ): Չափագրման աշխատանքներն իրականացվել են լիցենզավորված Եռանկյուն պրոջեքտ ՍՊ ընկերության կողմից:
Նախագծի ընդունման դեպքում ՀՀ կրթության, գիտության, մշակույթի և սպորտի նախարարությանը ՀՀ բյուջեով  հատկացված գումարի ընդհանուր չափաքանակի շրջանակում կիրականացվի տարածքի բարեկարգման աշխատանքներ:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։
4.Իրավական ակտի կիրառման դեպքում ակնկալվող արդյունքը 
Հանրության բարձրորակ կրթության ապահովում և  կանոնադրությամբ նախատեսված ծրագրերի լիակատար իրականացում:
5.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ 
Որոշման նախագիծը բխում է Կառավարության 2021-2026թթ. ծրագրի 4.3 կետի «Կրթություն» բաժնում ամրագրված ծրագրերից, մասնավորապես՝ հանրակրթական ոլորտում առկա խնդիրների լուծման համար անհրաժեշտ  հանրակրթության ամբողջական և շեշտակի փոփոխությունից, որի հիմնաքարերից մեկը մինչև 2026 թվականը հանրակրթական ուսումնական հաստատություններում դպրոցական արդիական ու հագեցած ենթակառուցվածքի, ներառական ու զարգացող միջավայրի, կրթական որակյալ բովանդակության, կրթական ծրագրերի արդիականացման, տեղեկատվական տեխնոլոգիաների լայն կիրառման, ուսումնական հաստատություններն անհրաժեշտ գույքով և արդի սարքավորումներով ապահովումից, իսկ նոր չափորոշիչների ամբողջական ներդրմամբ կրթության ոլորտում նախատեսվող աշխատանքները միտված են լինելու քաղաքակիրթ, ստեղծագործ, նախաձեռնող, կարողունակ, մրցունակ և ապագան իր սեփական երկրում պատկերացնող քաղաքացու ձևավորմանը:
7. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:


